Colle Sacro monumento nazionale (Piero Di Maria)
         LU MUNTI VICINU A LU MARI

 C'eni nu Munti vicinu a lu mari

unni Dionisu viniva a iucari

doppu li greci vinnuru a stari

e stiddi e mari taliari e numinari

I rumani aggiustarunu li scali

e cu Veniri e Baccu ficiru li sciali

po l'Arabi sfasciaru tuttu quantu

e da lu Munti scurriu lu chiantu

Ruggero Re normanno li scaccio'

e na chisitta in cima fabbrico'

poi ficiru macara nu casteddu

chi visti li pirati e un gran maceddu

Ma vinni finarmenti San Cononi

chi pi ni fari divintari boni

supra lu munti lasso' na Madonnina

chi manna a tutti a so luci divina

U vintidui di ottobri s'acchianati

chini di paci e amuri riturnati

pirchi' di supra u Munti di vicinu

senti la Fidi e l'Amuri Divinu!

